
BERKENAAN:

LAPORAN KETUA AUDIT NEGARA (LKAN) MENGENAI PENYATA
KEWANGAN KERAJAAN PERSEKUTUAN TAHUN 2022;

LKAN PENYATA KEWANGAN DAN PENGAUDITAN PEMATUHAN AGENSI
PERSEKUTUAN TAHUN 2021; DAN

LKAN PENYATA KEWANGAN KERAJAAN NEGERI DAN AGENSI NEGERI
SERTA PENGAUDITAN PEMATUHAN KEMENTERIAN/JABATAN/AGENSI
NEGERI TAHUN 2022

1. Laporan Ketua Audit Negara (LKAN) dibentangkan dalam Dewan Rakyat pada hari
ini, iaitu 10 Oktober 2023 setelah mendapat perkenan daripada Kebawah Duli Yang
Maha Mulia Seri Paduka Baginda Yang di-Pertuan Agong pada 26 September
2023.

2. LKAN ini terdiri daripada 15 naskhah seperti berikut:

2.1.  Dua naskhah LKAN peringkat Persekutuan iaitu:

(@) LKAN mengenai Penyata Kewangan Kerajaan Persekutuan Tahun
2022; dan

(b)  LKAN mengenai Penyata Kewangan dan Pengauditan Pematuhan
Agensi Persekutuan Tahun 2021.

2.2. Sebanyak 13 naskhah LKAN peringkat negeri, iaitu LKAN mengenai
Penyata Kewangan Kerajaan Negeri dan Agensi Negeri serta Pengauditan
Pematuhan Kementerian/Jabatan/Agensi Negeri Tahun 2022.

3. Pada hari pembentangan, Jabatan Audit Negara akan memberi taklimat berhubung
dengan isu-isu utama penemuan Audit yang dibangkitkan dalam laporan tersebut
kepada ahli-ahli Jawatankuasa Kira-Kira Wang Negara (PAC) di Parlimen.

4. Laporan Ketua Audit Negara pada kali ini antara lainnya mengandungi perkara-
perkara penting seperti berikut:

4.1. LKAN Mengenai Penyata Kewangan Kerajaan Persekutuan

4.1.1. Pengesahan Penyata Kewangan Kerajaan Persekutuan Bagi
Tahun Berakhir 31 Disember 2022

Secara keseluruhannya, Penyata Kewangan Kerajaan Persekutuan
menunjukkan satu gambaran yang benar dan saksama tentang kedudukan
kewangan Kerajaan Persekutuan bagi tahun berakhir 31 Disember 2022.
Rekod perakaunannya juga telah diselenggarakan dengan teratur dan
kemas kini. Justeru, Sijil Ketua Audit Negara dengan Pendapat Tanpa
Teguran dengan perenggan Hal-hal Lain telah dikeluarkan.

4.1.2. Analisis Kewangan Kerajaan Persekutuan

Prestasi Kewangan Kerajaan Persekutuan Tahun 2022 adalah seperti
berikut:

a. Pada tahun 2022, hasil Kerajaan Persekutuan berjumlah RM294.357
bilion, iaitu meningkat RM60.605 bilion atau 25.9% (2021: RM233.752
bilion).

b.  Peruntukan muktamad perbelanjaan mengurus yang diluluskan ialah
RM236.966 bilion, manakala perbelanjaan mengurus berjumlah
RM292.693 bilion. Lebihan hasil sebanyak RM1.664 bilion telah
dipindahkan ke Kumpulan Wang Pembangunan menjadikan
perbelanjaan mengurus sebenar pada tahun 2022 berjumlah
RM294.357 bilion. Perbelanjaan pemberian dan kenaan bayaran tetap
merupakan perbelanjaan tertinggi [RM170.243 bilion atau 57.8%)]
daripada keseluruhan perbelanjaan mengurus.

c. Perbelanjaan pembangunan kementerian dan jabatan Persekutuan
yang telah dibelanjakan berjumlah RM71.574 bilion atau 104.5%
berbanding peruntukan diluluskan. Termasuk dalam perbelanjaan
pembangunan ialah sejumlah RM6.068 bilion yang dikenakan dalam
tempoh Akaun Kena Bayar. Perbelanjaan ini adalah di peringkat
Kementerian Kewangan dan melibatkan penyaluran peruntukan
kepada syarikat Danalnfra Nasional Berhad, Prasarana Malaysia
Berhad serta Urusharta Jamaah Sdn. Bhd.. Sejumlah RM17.086 bilion

telah dibelanjakan bagi pelunasan komitmen jaminan, iaitu meningkat
sebanyak RM7.439 bilion atau 77.1% berbanding tahun 2021 yang
berjumlah RM9.647 bilion.

d. Perbelanjaan Kumpulan Wang Covid-19 pada tahun 2022 berjumlah
RM30.979 bilion. Perbelanjaan tertinggi melibatkan Program Sokongan
Bantuan Sosial untuk Golongan Mudah Terjejas (RM9.043 bilion),
Program Bantuan Prihatin Nasional (RM7.910 bilion), Program Diskaun
Bil Elektrik (RM5.876 bilion), Program Subsidi Upah, Insentif
Pengekalan Pekerjaan dan Pengambilan Pekerja dan Bantuan Latihan
(RM2.323 bilion) dan Program Peruntukan bagi Perbelanjaan Berkaitan
Covid-19 (RM1.848 bilion).

e. Kerajaan Persekutuan terus berada dalam kedudukan defisit berjumlah
RM99.482 bilion dengan nisbah 5.6% kepada Keluaran Dalam Negeri
Kasar (KDNK) pada tahun 2022. Defisit tersebut ditampung dengan
pinjaman bersih dari dalam dan luar negeri yang berjumlah RM99.837
bilion. Terimaan pinjaman kasar adalah RM231.365 bilion pada tahun
2022, iaitu lebih tinggi sebanyak RM14.164 bilion atau 6.5% (2021:
RM217.201 bilion). Peningkatan ini sebahagian besarnya disebabkan
komitmen bayaran prinsipal pinjaman matang yang lebih tinggi
berjumlah RM131.528 bilion (2021: RM113.764 bilion).

f.  Hutang Persekutuan pada akhir tahun 2022 adalah
RM1,079.591 bilion, iaitu meningkat sejumlah RM99.777 bilion atau
10.2% (2021: RM979.814 bilion). Nisbah Hutang Persekutuan kepada
KDNK adalah pada kadar 60.3%. Nisbah statutori Hutang Persekutuan
yang melibatkan Bil Perbendaharaan Islamik, Terbitan Pelaburan
Kerajaan dan Sekuriti Kerajaan Malaysia berjumlah RM1.032 trilion
adalah pada nisbah 57.6% kepada KDNK. Nisbah ini adalah di bawah
had statutori 65% kepada KDNK yang berkuat kuasa sehingga
31 Disember 2022.

g. Liabiliti Kewangan terdiri daripada Liabiliti Inisiatif Pembiayaan Swasta
(Liabiliti PFI), Komitmen Kewangan dan Pelbagai Liabiliti berjumlah
RM319.571 bilion pada tahun 2022 (2021: RM325.232 bilion). Liabiliti
PFI berjumlah RM34.492 bilion pada tahun 2022. Kedudukan baki ini
berkurangan sejumlah RM1.083 bilion atau 3% (2021: RM35.575
bilion). Sejumlah RM2.493 bilion telah dibelanjakan bagi melunaskan
prinsipal pinjaman dan bayaran faedah.

h. Kedudukan Liabiliti Persekutuan berjumlah RM1.399 trilion, iaitu
meningkat sebanyak RM94.116 bilion atau 7.2% (2021: RM1.305
trilion). Nisbah Liabiliti Persekutuan kepada KDNK adalah 78.1%, iaitu
menurun berbanding 84.3% pada tahun 2021.

4.2. LKAN Mengenai Penyata Kewangan dan Pengauditan Pematuhan
Agensi Persekutuan Tahun 2021

4.2.1. LKAN Tahun 2021 ini yang sepatutnya dibentangkan pada bulan Mac
2023 telah dibawa ke mesyuarat Dewan Rakyat pada kali ini.

4.2.2. Setakat 31 Disember 2022, 141 penyata kewangan telah siap diaudit
dan dikeluarkan Sijil Ketua Audit Negara manakala empat (4) penyata
kewangan masih dalam proses pengauditan. Daripada 141 penyata
kewangan tersebut, 102 penyata kewangan telah diberikan Sijil Ketua Audit
Negara dengan Pendapat Tanpa Teguran, 21 penyata kewangan telah
diberikan Pendapat Tanpa Teguran dengan perenggan Penegasan Perkara
dan 18 penyata kewangan telah diberikan Pendapat Berteguran.

4.2.3. Pengauditan pematuhan turut dijalankan terhadap lapan (8) Agensi
Persekutuan melibatkan sejumlah 13 isu yang dibangkitkan. Setakat
9 Oktober 2023, sebanyak empat (4) isu (31%) telah selesai manakala
sembilan (9) isu (69%) sedang dalam tindakan agensi Persekutuan
berkenaan. Antara isu berbangkit termasuk pembayaran tidak teratur,
kehilangan hasil dan isu pengurusan signifikan.

4.3. LKAN Mengenai Penyata Kewangan Kerajaan Negeri dan Agensi Negeri
serta Pengauditan Pematuhan Kementerian/Jabatan/Agensi Negeri Tahun
2022

4.3.1. Sijil Ketua Audit Negara bagi 13 penyata kewangan Kerajaan Negeri
bagi tahun berakhir 31 Disember 2022 telah selesai dikeluarkan sehingga
bulan Ogos 2023.

5. Semua pegawai pengawal/pegawai kewangan negeri/ketua jabatan yang
berkenaan telah dimaklumkan terlebih dahulu mengenai perkara yang dilaporkan
dalam Laporan Ketua Audit Negara untuk tujuan pengesahan. Mesyuarat Penutup
juga telah diadakan bagi tujuan membincangkan penemuan Audit dan
mendapatkan penjelasan serta maklum balas terhadap isu-isu berbangkit.

6. Ketua Audit Negara juga telah mengemukakan 24 syor kepada
kementerian/jabatan dan agensi Persekutuan, dan 121 syor kepada
kementerian/jabatan dan agensi Negeri untuk tujuan penambahbaikan.

7. LKAN mengenai Penyata Kewangan Kerajaan Persekutuan Tahun 2022; dan
LKAN mengenai Penyata Kewangan dan Pengauditan Pematuhan Agensi
Persekutuan Tahun 2021 akan dimuat naik di Laman Web Jabatan Audit Negara
selepas pembentangan di Dewan Rakyat. Orang awam boleh melayarinya di
alamat http://www.audit.gov.my mulai 10 Oktober 2023 jam 10.00 pagi. LKAN

peringkat negeri pula yang melibatkan 13 negeri akan dimuat naik di Laman Web
Jabatan Audit Negara selepas pembentangan di Dewan Undangan Negeri masing-
masing.

8. Isu-isu LKAN yang berkaitan dengan Pengauditan Pematuhan Agensi Persekutuan
Tahun 2021 akan dimuat naik di Papan Pemuka Dalam Talian Ketua Audit Negara
(Auditor General’s Dashboard - AGD) pada 10 Oktober 2023 mulai jam 10.30 pagi.
AGD merupakan platform bagi membolehkan isu dan maklum balas terkini LKAN
dipaparkan dalam talian secara telus, padat dan tepat kepada Rakyat. Mulai tahun
2023, isu-isu LKAN juga akan dibentangkan secara berkala dalam Mesyuarat
Jemaah Menteri supaya setiap isu dilaporkan dapat diambil tindakan yang lebih
berkesan. AGD boleh dicapai melalui alamat https://agdashboard.audit.gov.my/.

9. Sebarang pertanyaan lanjut/pandangan mengenai Laporan ini bolehlah
dialamatkan kepada jbaudit@audit.gov.my.

Ketua Audit Negara
Malaysia

10 Oktober 2023

HE

https://lkan.audit.gov.my/

Malaysia Alami Defisit RM99 Bilion, Hutang Negara
Meningkat Kepada RM1.08 Trilion

Berita Harian Online | 10.10.2023

Malaysia alami defisit RM99 bilion, hutang negara
meningkat kepada RM1.08 trilion

a Idris - Oktober 10, 2023 @ 10:4%9am n .

Foto hiasan.- Bernama

KUALA LUMPUR: Hutang Persekutuan pada akhir 2022 dicatatkan RM1,079.591 bilion, meningkat
sebanyak RM99.777 bilion atau 10.2 peratus berbanding RM979.814 bilion pada 2021.

Ketua Audit Negara, Datuk Wan Suraya Wan Mohd Radzi, berkata nisbah hutang Persekutuan kepada
Keluaran Dalam Negeri Kasar (KDNK) pula dicatatkan pada kadar 60.3 peratus.

JADUAL 1
KEDUDUKAN LIABILITI KERAJAAN PERSEKUTUAN
JENIS el PERUBAHAN
LIABILITI 2022 2021 ‘ (RM Bilion)
RM Bilion RM Bilion) |
Hutang Persekutuan 1,079.591 979.814 99.777
Komitmen Kewangan 284.924 289.506 (4.582)
Liabilts PFI 34.492 35.575 (1.083)
Peibagal Labsit 0.155 0.151 0.004
- [ oumuan | 1399162 | 1305046 | 94.116 _
Analisis Nisbah Hutang Kerajaan Persekutuan
JADUAL 2
L - ‘ ANALISIS NISBAH HUTANG KERAJAAN PERSEKUTUAN
2022 2021
(%) (%)
Nishah Statiton Hutang kepada KDNK 576 596
Nisbah Hutang Perselatuan kepada KONK 603 633
Nishah Liabilt Persekatuan kepads KDNK 7.1 843

Jadual kedudukan hutang dan liabiliti Kerajaan Persekutuan

Katanya, nisbah statutori Hutang Persekutuan yang membabitkan Bil Perbendaharaan Islamik, Terbitan
Pelaburan Kerajaan dan Sekuriti Kerajaan Malaysia berjumlah RM1.032 trilion adalah pada nisbah 57.6
peratus kepada KDNK.



Malaysia Alami Defisit RM99 Bilion, Hutang Negara
Meningkat Kepada RM1.08 Trilion

Berita Harian Online | 10.10.2023

I DISYORKAN UNTUKANDA

« Malaysia alami defisit RM98.7b, hutang meningkat kepada
RM979.814b

« Jaminan pinjaman 1MDB berjumlah RM18.17 bilion sehingga
2022 - LKAN

« Laporan Ketua Audit Negara: Isu dibangkit akan dibentang ke
mesyuarat Kabinet untuk tindakan

« Kerajaan dijangka kurangkan hutang beransur elak rakyat
terbeban

« Hutang Kerajaan Persekutuan dijangka selesai sepenuhnya
pada 2053 - MOF

« Hasil kerajaan pada 2023-2025 diunjur RM904.83 bilion
« Hutang kerajaan dijangka meningkat kepada 61.8 peratus

« Dana besar Belanjawan 2023 mampu dikawal kerajaan

"Nisbah ini adalah di bawah had statutori 65 peratus kepada KDNK yang berkuat kuasa sehingga 31
Disember 2022, katanya dalam kenyataan Laporan Ketua Audit Negara Penyata Kewangan Kerajaan
Persekutuan Tahun 2022.

Sementara itu, kedudukan Liabiliti Persekutuan pada 2022 berjumlah RM1.399 trilion, iaitu meningkat
sebanyak RM94.116 bilion atau 7.2 peratus berbanding RM1.305 trilion pada 2021.

Wan Suraya berkata, nisbah Liabiliti Persekutuan kepada KDNK adalah 78.1 peratus, iaitu menurun
berbanding 84.3 peratus pada 2021.

Katanya, Liabiliti Kewangan terdiri daripada Liabiliti Inisiatif Pembiayaan Swasta (PFI) dan Komitmen
Kewangan serta Pelbagai Liabiliti pada 2022 pula dicatatkan sebanyak RM319.571 bilion.

Daripada jumlah itu sejumlah RM34.492 bilion adalah Liabiliti PFI yang mana kedudukan baki dicatatkan
berkurangan sebanyak RM1.083 bilion atau tiga peratus.

Pada 2021, kedudukan baki dicatatkan sebanyak RM35.575 bilion. Sejumlah RM2.493 bilion sudah
dibelanjakan bagi melunaskan prinsipal pinjaman dan bayaran faedah," katanya.

Sementara itu, Nilai Aset Kewangan Kerajaan Persekutuan pada tahun 2022 adalah sebanyak RM139.554
bilion.

Wan Suraya berkata, nilai itu terdiri daripada Pelaburan dan Akaun Belum Terima (ABT).

"Pelaburan dalam pegangan ekuiti syarikat, badan berkanun dan agensi antarabangsa adalah berjumiah
RM34.030 bilion.

ABT Kerajaan Persekutuan pula adalah berjumlah RM105.524 bilion yang terdiri daripada pinjaman dan
Pendahuluan Boleh Dituntut serta Pelbagai ABT, katanya.




Ketua Audit Negara Syor 4 Tindakan Berkaitan
Kedudukan Kewangan Kerajaan Persekutuan

Berita Harian Online | 10.10.2023

Ketua Audit Negara syor 4 tindakan berkaitan
kedudukan kewangan Kerajaan Persekutuan

Oleh llah Hafiz Aziz - Oktober 10,2023 @ 11:05am n B .
lahhafiz.abdulaziz@bh.com.my

KUALA LUMPUR: Ketua Audit Negara hari ini mengesyorkan empat tindakan yang perlu diambil
berhubung kedudukan kewangan Kerajaan Persekutuan tahun lalu.

Datuk Wan Suraya Wan Mohd Radzi, berkata syor pertama ialah Kerajaan Persekutuan disarankan
meningkatkan tadbir urus dalam menguruskan perbelanjaan awam selain mempergiatkan usaha ke arah
keberkesanan pengurusan perbelanjaan.

“Kedua, menambah baik pengurusan hutang awam iaitu kemampuan keberhutangan dan kemampanan
hutang serta pengurusan jaminan kerajaan.

“Ini bagi mengurangkan risiko fiskal terutamanya dalam situasi ketidaktentuan pada masa hadapan,
katanya dalam kenyataan Laporan Ketua Audit Negara (LKAN) Penyata Kewangan Kerajaan Persekutuan
2022, yang dibentangkan di Parlimen, hari ini .

| DISYORKAN UNTUKANDA

» Laporan Ketua Audit Negara: Isu dibangkit akan dibentang ke
mesyuarat Kabinet untuk tindakan

« LKAN: 145 syor tambah baik perkhidmatan agensi Kerajaan
Persekutuan, kerajaan negeri

« Audit dalaman organisasi kurangkan risiko pekerja rasuah

« SME Corp gagal gunakan baki geran RM16.73 juta bagi
manfaat PKS

« Wujud ketidakpatuhan pengurusan kewangan dalam MPOB -
Ketua Audit

« Malaysia alami defisit RM99 bilion, hutang negara meningkat
kepada RM1.08 trilion

« AIGA 2022 iktiraf organisasi tunjuk komitmen, amal integriti

« RUU Ombudsman Malaysia 2023 urus aduan perkhidmatan
awam akan dimuktamadkan



Ketua Audit Negara Syor 4 Tindakan Berkaitan
Kedudukan Kewangan Kerajaan Persekutuan

Berita Harian Online | 10.10.2023

Wan Suraya berkata, syor ketiga ialah pemantauan berterusan perlu dilaksanakan oleh Ketua Setiausaha
Kementerian dan Ketua Jabatan terhadap kerja dilakukan pegawai, termasuk memberi latihan bagi
meningkatkan kompetensi pegawai.

"Keempat ialah, keperluan meningkatkan keberkesanan fungsi Unit Audit Dalam (UAD) di kementerian
dan jabatan dan memastikan anggota UAD mendapat latihan dan bimbingan secukupnya, menyediakan
rancangan audit tahunan supaya pengauditan dapat dilaksanakan mengikut keutamaan.

"Membuat penilaian secara objektif dan bebas, bukan sahaja berkaitan dengan aspek kawalan dalaman
malahan risiko dan tadbir urus organisasi, melaporkan penemuan signifikan serta mengesyorkan
cadangan yang memberi impak kepada organisasi," katanya.




LKAN : 145 Syor Tambah Baik Perkhidmatan Agensi
Kerajaan Persekutuan, Kerajaan Negeri

Berita Harian Online | 10.10.2023

LKAN: 145 syor tambah baik perkhidmatan agensi
Kerajaan Persekutuan, kerajaan negeri

Oleh llah Hafiz Aziz - Oktober 10,2023 @ 11:22am n .
lahhafiz.abdulaziz@bh.com.my

Foto fail NSTP

KUALA LUMPUR: Ketua Audit Negara, Datuk Wan Suraya Wan Mohd Radzi mengemukakan 145 syor bagi
menambah baik perkhidmatan kementerian, jabatan dan agensi Kerajaan Persekutuan dan kerajaan
negeri.

Daripada jumlah itu, beliau berkata, 24 syor penambah baikan perkhidmatan untuk kerajaan Persekutuan
manakala sejumlah 121 syor lagi dikemukakan kepada jabatan dan agensi kerajaan negeri.

"Sijil Ketua Audit Negara bagi 13 penyata kewangan Kerajaan Negeri tahun berakhir 31 Disember 2022
sudah selesai dikeluarkan sehingga 0Ogos lalu.

"Semua pegawai pengawal/pegawai kewangan negeri/ketua jabatan yang berkenaan sudah
dimaklumkan terlebih dahulu mengenai perkara yang dilaporkan dalam Laporan Ketua Audit Negara
(LKAN) untuk tujuan pengesahan.

I DISYORKAN UNTUKANDA

« Ketua Audit Negara syor 4 tindakan berkaitan kedudukan
kewangan Kerajaan Persekutuan

« SME Corp gagal gunakan baki geran RM16.73 juta bagi
manfaat PKS

Lantik segera Ketua Audit Negara, elak pilih bekas KSU
« Jawatankuasa audit susulan pastikan teguran diambil tindakan

Laporan Ketua Audit pertama kali dibahas di Dewan Rakyat
Perbelanjaan subsidi pada 2022 berjumlah RM55 bilion

Laporan Ketua Audit Negara: Isu dibangkit akan dibentang ke
mesyuarat Kabinet untuk tindakan

PM arah menteri teliti Laporan Ketua Audit Negara kementerian
masing-masing

"Mesyuarat Penutup juga sudah diadakan bagi tujuan membincangkan penemuan audit dan
mendapatkan penjelasan serta maklum balas terhadap isu-isu berbangkit,” katanya dalam LKAN yang
dibentangkan dalam Dewan Rakyat, di hari ini.

M p

Wujud ketidakpatuhan pengurusan kewangan dalam
MPOB - Ketua Audit

Olen Rohaniza Idris - Oktober 10,2023 @ 1:01pm n .
roha ;\f)h com.my

ONLINE

Lembaga Minyak Sawit Malaysia (MPOB)

KUALA LUMPUR: Laporan Ketua Audit Negara bagi Agensi Persekutuan 2021, mendapati Lembaga
Minyak Sawit Malaysia (MPOB) gagal mengutip sewaan pajakan Loji Rintis Rangsum Ternakan
menyebabkan agensi itu kehilangan hasil tidak dikutip berjumlah RM600,000 yang mana jumlah itu sudah
dihapus kira.

Ketua Audit Negara, Datuk Wan Suraya Wan Mohd Radzi, berkata pengauditan mendapati secara
keseluruhannya, hasil sewaan pajakan Loji Rintis Rangsum Ternakan gagal dikutip mengikut perjanjian
yang ditetapkan.

Katanya, dalam masa yang sama loji rintis tidak dimanfaatkan bagi tujuan penyelidikan untuk
menghasilkan makanan ternakan berasaskan sumber sawit secara komersial.

"Terdapat kelemahan ketara dalam kutipan hasil sewaan pajakan Loji Rintis Rangsum Ternakan
menyebabkan hasil tidak dikutip berjumlah RM600,300 dan ia telah dihapus kira.

| DISYORKAN UNTUKANDA
+ SSM ditegur isu petak parkir kerana berpotensi rugi RM1.04
juta
« SME Corp gagal gunakan baki geran RM16.73 juta bagi
manfaat PKS
« Bukan hanya mengarah, pantau juga tugasan kakitangan
« Pemegang biasiswa langgar kontrak, UiTM rugi RM58.5 juta

« KADA agih RM4.36 juta hasil padi kepada peserta tidak dapat
disahkan

« Laporan Ketua Audit Negara: Lebih 10,000 isu dibangkitkan
selesai - JPM

« Ketua Audit Negara syor 4 tindakan berkaitan kedudukan
kewangan Kerajaan Persekutuan

+ Wan Suraya dilantik Ketua Audit Negara

"Kelemahan yang perlu diambil perhatian adalah hasil sewaan pajakan tidak dibayar mengikut tempoh
ditetapkan; pindaan perjanjian bayaran balik tunggakan sewaan pajakan tidak dibuat; dan penamatan
perjanjian sewaan pajakan lewat dibuat selama 36 bulan,’ katanya dalam Laporan Ketua Audit 2021 yang
dibentangkan di Dewan Rakyat, hari ini.

MPOB adalah antara lapan agensi persekutuan yang diaudit bagi Pengauditan Pematuhan yang mana
secara keseluruhannya, berdasarkan skop dan sampel audit, terdapat ketidakpatuhan dalam pengurusan
kewangan di agensi Persekutuan itu yang menyebabkan berlakunya isu kehilangan hasil, pembayaran
tidak teratur dan pengurusan berjumlah RM108 juta. .

Wan Suraya berkata, justeru, Jabatan Audit Negara mengesyorkan pihak pengurusan MPOB perlu
menetapkan mekanisme dan membuat pemantauan yang rapi serta mengambil tindakan susulan.

MPOB juga diminta melaksanakan penyelesaian lebih awal mengikut tempoh yang ditetapkan dalam
perjanjian bagi mengelakkan kehilangan hasil; dan memastikan setiap hasil sewaan dikutip mengikut
tempoh yang ditetapkan selaras dengan klausa perjanjian dan menyediakan prosedur operasi standard
bagi kutipan tunggakan hasil.




LKAN: Prestasi Kewangan Kerajaan Persekutuan
2022 Meningkat RM294.357 Bilion

